
YASHIL IQTISODIYOT 
SHAROITIDA FERMER 
XO‘JALIKLARINI SAMARALI 
RIVOJLANTIRISH

B.B.Seilbekov
Innovatsion texnologiyalar universiteti 
“Moliya va iqtisodiyot” kafedrasi dotsenti, 
iqtisodiyot fanlari nomzodi
E-mail: seilbekov64@gmail.com    

Annotatsiya. Maqolada yashil iqtisodiyot tamoyillari asosida fermer xo‘jaliklarining iqtisodiy va ekologik samaradorligini 
oshirish masalalari tahlil qilinadi. Qishloq xo‘jaligida resurslardan oqilona foydalanish, qayta tiklanuvchi energiya 
manbalarini joriy etish hamda ishlab chiqarishning barqaror modelini yaratish zarurati asoslab beriladi. Shuningdek, 
fermer xo‘jaliklarining faoliyatini modernizatsiya qilish, raqamli texnologiyalarni tatbiq etish va davlat tomonidan 
ko‘rsatiladigan qo‘llab-quvvatlash mexanizmlarining iqtisodiy natijalarga ta’siri o‘rganiladi. Tadqiqotda O‘zbekiston, 
xususan, Qoraqalpog‘iston Respublikasi sharoitida yashil iqtisodiyot konsepsiyasini amaliyotga tatbiq etish imkoniyatlari 
tahlil qilinadi. 

Kalit soʻzlar: yashil iqtisodiyot, fermer xo‘jaliklari, qishloq xo‘jaligi samaradorligi, barqaror rivojlanish, resurslardan samarali 
foydalanish, ekologik boshqaruv, raqamli texnologiyalar.
Abstract. The article analyzes the issues of increasing the economic and environmental efficiency of farms based on the 
principles of a green economy. The necessity of rational use of resources in agriculture, the introduction of renewable 
energy sources, and the creation of a sustainable production model is substantiated. The impact of modernization of 
farms, the introduction of digital technologies, and state support mechanisms on economic results will also be studied. 
The study analyzes the possibilities of implementing the concept of a green economy in practice in the conditions of 
Uzbekistan, in particular, the Republic of Karakalpakstan.

Key words: green economy, farms, agricultural efficiency, sustainable development, efficient use of resources, 
environmental management, digital technologies.
Аннотация. В статье анализируются вопросы повышения экономической и экологической эффективности 
фермерских хозяйств на основе принципов зеленой экономики. Обосновывается необходимость рационального 
использования ресурсов в сельском хозяйстве, внедрения возобновляемых источников энергии и создания 
устойчивой модели производства. Также будет изучено влияние модернизации деятельности фермерских хозяйств, 
внедрения цифровых технологий и механизмов государственной поддержки на экономические результаты. В 
исследовании анализируются возможности реализации концепции зеленой экономики в Узбекистане, в частности, 
в Республике Каракалпакстан.

Ключевые слова: зеленая экономика, фермерские хозяйства, эффективность сельского хозяйства, устойчивое 
развитие, эффективное использование ресурсов, экологическое управление, цифровые технологии.

K I R I S H
Bugungi kunda qishloq xo‘jaligi sektori nafaqat oziq-ovqat xavfsizligini ta’minlash, balki ekologik barqarorlikni 

saqlash, resurslardan oqilona foydalanish va yashil iqtisodiyot tamoyillarini tatbiq etish masalalarida ham muhim 

ahamiyat kasb etmoqda [1]. Yashil iqtisodiyot prinsiplariga asoslangan fermer xo‘jaliklari ishlab chiqarishni 
modernizatsiya qilish, qayta tiklanuvchi energiya manbalarini tatbiq etish va resurslardan samarali foydalanish 
orqali iqtisodiy va ekologik samaradorlikni oshirish imkonini beradi [2].

Qoraqalpog‘iston Respublikasi O‘zbekistonning ekologik jihatdan nozik hududlaridan biri bo‘lib, yer va 
suv resurslari chegaralanganligi, iqlim sharoitlari va suv ta’minoti masalalari fermer xo‘jaliklarining samarali 
faoliyatiga bevosita ta’sir ko‘rsatadi [3]. Shu sababli hududda yashil iqtisodiyot tamoyillarini joriy etish, fermer 
xo‘jaliklarini modernizatsiya qilish va ishlab chiqarish samaradorligini oshirish dolzarb ilmiy va amaliy masala 
hisoblanadi.

Tadqiqotning asosiy maqsadi — Qoraqalpog‘iston sharoitida yashil iqtisodiyot tamoyillari asosida fermer 
xo‘jaliklarini samarali rivojlantirishning ilmiy-nazariy va amaliy asoslarini aniqlash. Tadqiqot vazifalari quyidagilarni 
o‘z ichiga oladi: qishloq xo‘jaligi sektorining ekologik va iqtisodiy holatini tahlil qilish; fermer xo‘jaliklarida yashil 
iqtisodiyot tamoyillarini tatbiq etishning samaradorligini baholash; fermer xo‘jaliklarini qo‘llab-quvvatlashga 
qaratilgan davlat siyosati va hududiy dasturlarni o‘rganish; hudud sharoitida ishlab chiqarish samaradorligini 
oshirish bo‘yicha amaliy tavsiyalar ishlab chiqish.

Qoraqalpog‘iston Respublikasida qishloq xo‘jaligini rivojlantirish va yashil iqtisodiyot tamoyillarini tatbiq 
etish bo‘yicha bir qator normativ-huquqiy hujjatlar mavjud: “2030-yilgacha O‘zbekiston Respublikasini iqlim 
o‘zgarishiga moslashtirish strategiyasi” (2022) [4]; Hududiy va normativ-huquqiy asoslarni hisobga olgan holda, 
tadqiqot fermer xo‘jaliklarining barqaror rivojlanishini oshirish va yashil iqtisodiyot tamoyillarini amaliyotga joriy 
etish imkoniyatlarini tahlil qilishga qaratilgan.

M A V Z U G A  O I D  A D A B I Y O T L A R  S H A R H I
Yashil iqtisodiyot va fermer xo‘jaliklarining samarali rivojlanishi masalalari so‘nggi yillarda nafaqat mahalliy, 

balki xalqaro olimlar tomonidan ham keng o‘rganilgan. Xalqaro tajriba shuni ko‘rsatadiki, qishloq xo‘jaligida 
ekologik barqarorlik va resurslarni samarali boshqarish nafaqat iqtisodiy samaradorlikni oshiradi, balki iqlim 
o‘zgarishiga moslashish va oziq-ovqat xavfsizligini ta’minlashga yordam beradi.

Porter va van der Linde (1995) yashil iqtisodiyot tamoyillarini ishlab chiqarish raqobatbardoshligini oshirish 
vositasi sifatida tahlil qilgan [5]. Ular ekologik va iqtisodiy maqsadlarni uyg‘unlashtirishning strategik ahamiyatini 
ko‘rsatgan. Shuningdek, OECD (2020) hisobotlarida qishloq xo‘jaligida yashil texnologiyalarni joriy etish orqali 
suv va energiya resurslarining samaradorligini oshirish bo‘yicha xalqaro tajribalar tahlil qilingan [6].

Markaziy Osiyo mamlakatlarida yashil iqtisodiyot va fermer xo‘jaliklarini rivojlantirish masalalari ham dolzarb 
hisoblanadi. Masalan, Tojikiston, Qozog‘iston va Qirg‘izistonda fermerlar uchun ekologik sertifikatlangan ishlab 
chiqarish, suv resurslaridan samarali foydalanish va qayta tiklanuvchi energiya manbalarini joriy etish bo‘yicha 
loyihalar amalga oshirilmoqda. Ushbu tajribalar hududiy sharoitlarni hisobga olgan holda, O‘zbekiston va 
ayniqsa Qoraqalpog‘iston sharoitida amaliyotga tatbiq etilishi mumkin.

O‘zbekiston sharoitida fermer xo‘jaliklari va qishloq xo‘jaligi tadbirkorligi masalalari bo‘yicha bir qator 
ishlarini ajratib ko‘rsatish mumkin. Jumladan, “Qishloq xo‘jaligida tadbirkorlik sub’ektlarining rivojlantirish 
istiqbollari” maqolasida [2] fermer va tadbirkorlik sub’ektlarini modernizatsiya qilish, resurslarni samarali 
taqsimlash va davlat qo‘llab-quvvatlash mexanizmlari ta’siri batafsil tahlil qilingan. Ushbu ish fermer xo‘jaliklarini 
rivojlantirishning nazariy va amaliy asoslarini aniqlashda muhim manba hisoblanadi.

Shuningdek, “Qoraqalpog‘iston Respublikasida oilaviy xo‘jaliklar kooperatsiyasini rivojlantirishga sinergetik 
yondoshuv” ilmiy maqolad [7] hududiy sharoitlarda kooperatsiya shakllarini rivojlantirish, fermerlar o‘rtasida 
hamkorlik va resurslarni optimal taqsimlash imkoniyatlari o‘rganilgan. Bu tadqiqotlar hududiy xususiyatlarni 
hisobga olgan holda yashil iqtisodiyot tamoyillarini tatbiq etishda amaliy yo‘nalishlarni belgilashga xizmat qiladi.

Shuningdek, Jahon Banki va FAO tomonidan e’lon qilingan hisobotlar, qishloq xo‘jaligida raqamli 
texnologiyalarni joriy etish orqali ishlab chiqarish samaradorligini oshirish tajribalarini ko‘rsatadi [8,9]. Bu ilmiy 
manbalar, nafaqat iqtisodiy samaradorlik, balki ekologik barqarorlik va hududiy xususiyatlarni hisobga olgan 
holda amaliy tavsiyalar ishlab chiqishga imkon beradi.

Natijada, xalqaro, Markaziy Osiyo va O‘zbekiston olimlari tomonidan amalga oshirilgan tadqiqotlar fermer 
xo‘jaliklarini yashil iqtisodiyot sharoitida rivojlantirishning nazariy asoslarini va amaliy yo‘nalishlarini aniqlash 
imkonini beradi. Ularning tahlili maqolaning asosiy maqsadi — Qoraqalpog‘iston sharoitida fermer xo‘jaliklarining 
barqaror va samarali rivojlanishini o‘rganishga mustahkam ilmiy asos yaratadi.

T A D Q I Q O T  M E T O D O L O G I YA S I
Ushbu tadqiqotda fermer xo‘jaliklarining yashil iqtisodiyot sharoitida samarali rivojlanishini o‘rganish uchun 

sistemali yondoshuv asosida bir nechta ilmiy metodlardan foydalangan.

Birinchidan, sistemali tahlil yordamida qishloq xo‘jaligi sektorining iqtisodiy va ekologik holati, resurslardan 
foydalanish samaradorligi va hududiy xususiyatlar o‘rganilgan. Bu metod tadqiqot ob’ektini kompleks ko‘rinishda 
tahlil qilish, ichki va tashqi omillar o‘rtasidagi bog‘liqliklarni aniqlash imkonini beradi.

Ikkinchidan, solishtirma tahlil metodidan foydalangan holda Qoraqalpog‘iston Respublikasi sharoiti xalqaro 
va Markaziy Osiyo mamlakatlari tajribasi bilan solishtirilgan. Bu yondoshuv hududning o‘ziga xos iqlim va resurs 
sharoitlarini hisobga olgan holda eng samarali amaliyotlarni aniqlashga yordam berdi.

Uchinchidan, statistik tahlil yordamida Qoraqalpog‘iston Respublikasi Davlat statistika qo‘mitasi, Qishloq va 
suv xo‘jaligi vazirligi hamda Ekologiya va atrof-muhitni muhofaza qilish davlat qo‘mitasi tomonidan taqdim etilgan 
rasmiy ma’lumotlar asosida resurslar ishlatilishi, ishlab chiqarish hajmi va ekologik indikatorlar baholangan.

Shuningdek, ekspert baholash va intervyular metodlari tadqiqotda qo‘llanilib, hududdagi fermer xo‘jaliklari 
rahbarlari va mas’ul mutaxassislar fikrlari yig‘ilgan. Bu metodlar amaliy tavsiyalar ishlab chiqishda va hududiy 
xususiyatlarni hisobga olishda muhim rol o‘ynadi.

Natijada, tadqiqot metodologiyasi turli ilmiy metodlarni uyg‘unlashtirgan holda, Qoraqalpog‘iston sharoitida 
yashil iqtisodiyot tamoyillari asosida fermer xo‘jaliklarining samarali rivojlanishi bo‘yicha ilmiy asosli va amaliy 
tavsiyalar ishlab chiqishga imkon yaratdi.

T A H L I L  V A  N A T I J A L A R
Tadqiqot natijalari Qoraqalpog‘iston sharoitida fermer xo‘jaliklarining yashil iqtisodiyot tamoyillari asosida 

samarali rivojlanishini o‘rganishga qaratildi. Tadqiqot ikki asosiy yo‘nalishda olib borildi: ishlab chiqarish 
samaradorligini oshirish va ekologik barqarorlikni ta’minlash. Statistik ma’lumotlar va hududiy ekspertlar 
intervyulari natijasida raqamli texnologiyalar va modernizatsiya tadbirlari joriy etilgan fermer xo‘jaliklarida 
hosildorlik o‘rtacha 15–25% ga oshgani aniqlangan. Shu bilan birga, suv va energiya resurslaridan foydalanish 
samaradorligi ham sezilarli darajada yaxshilanga. Fermerlar raqamli texnologiyalar yordamida resurslarni 
tejash va ishlab chiqarish jarayonini optimallashtirish bo‘yicha amaliy tajribaga ega bo‘lishgan.

Fermer xo‘jaliklarida qayta tiklanuvchi energiya manbalarini joriy etish, yerni oqilona ishlatish va 
agrotexnologik tadbirlarni qo‘llash ekologik barqarorlikni oshirishga xizmat qilmoqda. Tahlil shuni ko‘rsatdiki, 
ekologik barqarorlik indikatorlari bo‘yicha faoliyat yuritayotgan xo‘jaliklarda chiqindilar hajmi va suv sarfi 
kamaygan. Fermerlar ekologik sertifikatlash va resurslarni optimallashtirish bo‘yicha ilg‘or tajribaga ega bo‘lib, 
ishlab chiqarish jarayonlarida yashil iqtisodiyot prinsiplarini tatbiq etmoqda.

Qoraqalpog‘iston hududida fermer xo‘jaliklarini rivojlantirishga yo‘naltirilgan davlat dasturlari va grantlar 
samarali ekanligi aniqlangan . Qo‘llab-quvvatlangan xo‘jaliklarda yangi texnologiyalarni joriy etish va ishlab 
chiqarish samaradorligini oshirish osonlashgan. Shu orqali davlat siyosati hududda yashil iqtisodiyot tamoyillarini 
tatbiq etishning samaradorligini oshirmoqda (1-Jadval).

1-Jadval. Fermer xo‘jaliklarida samaradorlik ko‘rsatkichlari

Ko‘rsatkichlar Raqamli texnologiyalar joriy 
etilgan xo‘jaliklar

Raqamli texnologiyalar joriy 
etilmagan xo‘jaliklar O‘zgarish (%)

Hosildorlik (tonna/ga) 5,2 4,2 +23,8%

Suv sarfi (m³/ga) 320 400 -20,0%

Energiya sarfi (kWh/ga) 150 200 -25,0%

Ekologik chiqindilar (kg/ga) 12 20 -40,0%

Jadvaldan ko‘rinib turibdiki, raqamli texnologiyalar joriy etilgan xo‘jaliklarda ishlab chiqarish samaradorligi 
oshgan, suv va energiya sarfi hamda ekologik chiqindilar kamaygan. Bu natijalar hududda yashil iqtisodiyot 
tamoyillarini tatbiq etishning samaradorligini tasdiqlaydi.

Tahlil natijalari shuni ko‘rsatdiki, raqamli texnologiyalarni tatbiq etgan fermer xo‘jaliklarida resurslardan 
foydalanish samaradorligi sezilarli darajada oshgan. Jumladan, sug‘orish tizimlarining avtomatlashtirilishi suv 
sarfini o‘rtacha 18–22% ga kamaytirgan, bu esa suv resurslarining oqilona ishlatilishini ta’minlagan [1]. Shu 
bilan birga, energiya samaradorligi indikatorlari ham yaxshilangan; quyosh panellari va kichik gidroenergetik 
tizimlar yordamida elektr energiyasi xarajatlari o‘rtacha 20–25% ga kamaygan.

Fermer xo‘jaliklarining iqtisodiy samaradorligi nafaqat ishlab chiqarish hajmi, balki daromad ko‘rsatkichlari 
bilan ham o‘lchanadi. Tadqiqot natijalari shuni ko‘rsatdiki, yashil iqtisodiyot tamoyillari asosida ishlab chiqarish 

olib borayotgan xo‘jaliklar daromadi raqamli texnologiyalarni joriy etmagan xo‘jaliklar bilan solishtirganda o‘rtacha 
15–20% yuqori. Bu esa fermerlar uchun innovatsion texnologiyalarni joriy etishning iqtisodiy samaradorligini 
tasdiqlaydi.

Ekologik jihatdan qaraganda, chiqindilarni kamaytirish va resurslardan oqilona foydalanish hududda 
barqaror qishloq xo‘jaligini rivojlantirishga yordam bermoqda. Masalan, organik o‘g‘itlar va agrotexnologik 
tadbirlarni qo‘llash natijasida tuproq unumdorligi saqlanib qolgan va kimyoviy moddalar sarfi kamaygan [4]. 
Shu bilan birga, fermerlar orasida ekologik sertifikatlash va yashil sertifikatlarni olish tajribasi ortib bormoqda, 
bu esa ularning mahsulotlari bozorda raqobatbardosh bo‘lishiga xizmat qilmoqda.

Natijalar shuni ko‘rsatadiki, yashil iqtisodiyot tamoyillari va raqamli texnologiyalarni birgalikda tatbiq etish, 
fermer xo‘jaliklarining nafaqat iqtisodiy, balki ekologik samaradorligini oshirishga imkon beradi. Bu esa hududda 
barqaror rivojlanish modelini yaratish va qishloq xo‘jaligi sektorini modernizatsiya qilishga xizmat qiladi.

X U L O S A  V A  T A K L I F L A R 
Tadqiqot natijalari shuni ko‘rsatdiki, Qoraqalpog‘iston sharoitida yashil iqtisodiyot tamoyillari asosida 

fermer xo‘jaliklarini rivojlantirish nafaqat ishlab chiqarish samaradorligini, balki ekologik barqarorlikni oshirishga 
ham xizmat qiladi. Raqamli texnologiyalarni joriy etish, suv va energiya resurslaridan oqilona foydalanish, 
shuningdek, agrotexnologik innovatsiyalarni qo‘llash natijasida hosildorlik o‘rtacha 15–25% ga oshgan, suv va 
energiya sarfi esa 20–25% ga kamaygan.

Fermer xo‘jaliklarida raqamli texnologiyalar va avtomatlashtirilgan sug‘orish tizimlarini keng joriy etish orqali 
ishlab chiqarish jarayonlarini optimallashtirish mumkin. Bu nafaqat hosildorlikni oshiradi, balki suv va energiya 
resurslaridan samarali foydalanishni ta’minlaydi . Shu bilan birga, qayta tiklanuvchi energiya manbalarini ishlab 
chiqarish jarayonlariga tatbiq etish, jumladan quyosh panellari va kichik gidroenergetik tizimlardan foydalanish, 
ishlab chiqarishning ekologik barqarorligini mustahkamlaydi va energiya xarajatlarini sezilarli darajada 
kamaytiradi.

Ekologik sertifikatlash va yashil sertifikatlarni olish tizimini kengaytirish orqali mahsulotlarning bozordagi 
raqobatbardoshligini oshirish mumkin. Bu nafaqat ichki bozorda, balki xalqaro bozorlarda ham fermer 
xo‘jaliklarining mahsulotlari uchun ustunlik yaratadi. Shu bilan birga, davlat tomonidan hududiy dasturlarni 
yanada samarali tashkil etish va fermerlar uchun innovatsion texnologiyalarni joriy etishga yo‘naltirilgan moliyaviy 
qo‘llab-quvvatlash mexanizmlarini kuchaytirish, tadbirkorlarni ilg‘or tajribalarni tatbiq etishga rag‘batlantiradi.

Bundan tashqari, fermerlar orasida tajriba almashuvi va kooperatsiyalashuvni rivojlantirish ishlab 
chiqarish samaradorligini oshirish va barqaror rivojlanish modelini mustahkamlashga xizmat qiladi. Shu yo‘l 
bilan, hududdagi qishloq xo‘jaligi sektorida innovatsion va yashil iqtisodiyot tamoyillari asosida samarali tizim 
yaratiladi, bu esa nafaqat iqtisodiy, balki ekologik foydani ham ta’minlaydi 

